Peqqissutsimut Isumaginninnermut Inatsisinullu Naalakkersuisoq

Naalakkersuisoq for Sundhed, Sociale Anliggender og Justitsomradet

Agga Samuelsen
Inuit Ataqatigiit sinnerlugit Inatsisartuni ilaasortaq

§ 37 196/2019 apeqquteqaammut akissut.

1. Uummannami Maniitsumilu ernisarfiit matunegarnerisa kingorna
nalilersuisoqarsimanersoq Naalakkersuisut nassuiaateqarsinnaappat?

Akissut:

Uummannami Maniitsumilu ernisarfiit pillugit nalilersuisoqarnikuunngilaq. Ernisarfiit
matuneqarneri pillugit Peqqginnissaqarfimmi sulisussagarniarnermi unammilligassat
pissutigalugit aalajangernegarnikuupput kiisalu Kalaallit Nunaanni pitsaassutsimut
malittarisassat aalajangersakkat tunngavigalugit aalajangerneqarlutik. Peqqginnissaqarfik
2003-mi malittarisassanik atuutitsilerpoqg, tamanna meeqqat inunngortut annertuumik
toqqutegartarnerannik appartitseqataanikuuvoq.

2. Nunatsinni illogarfikkaartumik juumuutut ilinniarsimasut qanoq
amerlatigippat?
Akissut:
Akissarsiat april 2019 tunngavigalugit takussutissap takutippaa juumuutut atorfillit
amerlassusaat.

llulissat 2
Nuuk 17
Qagortoq ]2
Sisimiut 2
Tasiilaq 1
Aasiaat 2

3. Nunatsinni ernisarfiit ataasiinnanngortinnegarnissaanut Naalakkersuisut
siunertaqarpat?

Akissut:

Naalakkersuisut anguniagarinngilaat nunami maani ernisarfik ataasiinnanngornissaa.
Taamaakkaluartoq naluneganngilaqg maanna erninermi sullissinerup aaqgissugaanera
siunissami attatiinnarsinnaanissaa qulaakkeeruminaassasoq, atorfinitsitsiniarnermi

unammilligassat aamma erninermi pitsaassutsimut najoqqutassiat pissutigalugit.

Najoqqutassiat ilusilersorneqarnikuupput nunani avannarlerni pitsaassutsimut
najoqqutassiat tunngavigalugit, tassani aamma peqgissaavik ernisussiorfeqassaguni
piginnaasat sorliit pijumasaqaataanersut ilaapput. Aammattaaq ilaavoq sulisut erninermi
ajoquitit, soorlu aanaalerneq, pilaalluni ernisitsineq aamma inoorlaat ajoqutaanik
passussisinnaassasut. Ajoqutit ajornerpaamik pisogassagaluarpat anaanaasup
meeqqallu inuunerannik naleqarsinnaalluni. Taamaattumik ernisarfinnut
piumasaqaataalerpoq minnerpaamik nakorsamik pilaalluni ernisitsisinnaasumik,
peqqissaasumik sinitsitsisinnaasumik, bioanalytikerimik kiisalu juumuumik

pegartogassasoq.

Inussiarnersumik inuulluagqusillunga
Med venlig hilsen

Martha Abelsen



